
Òganizasyon benevòl yo toujou patisipe nan kominikasyon nan kad kanpay la pou atenn objektif yo. 

Kominikasyon nan kad kanpay la ka parèt diferan nan metòd ak apwòch kontrèman ak lòt efò pou 

kominikasyon yo. Pa egzanp, an jeneral, kominikasyon nan kad kanpay yo konsantre sou yon objektif 

presi, li bezwen anpil sansibilizasyon ki toujou ap fèt e l gen yon dat kòmansman ak yon dat fen. Nan 

egzanp kominikasyon nan kad kanpay la w ap jwenn angajman sitwayen, aktivite pou ranmase lajan ak 

lòt efò ki konsantre sou yon sèl objektif. 

Yon kanpay ki reyisi mande yon apwòch kominikasyon ki byen kalkile. Fèy planifikasyon sa a bay gid ki 
gen tout etap pou kreye yon metòd pou kominikasyon nan kad kanpay la ki adapte ak objektif ou ak 
moun ou sible ou vle gen enfliyans sou yo a. 

 
ETAP 1: FIKSE OBJEKTIF KANPAY OU A 

Idantifye rezilta presi e w ka mezire ou vle atenn ak kanpay ou a ak lè w vle atenn li Ekri objektif kanpay ou a 

ak dat enpòtan yo. 

Kesyon pou w analize: Ki pwoblèm presi prensip oswa aksyon w lan ap ede rezoud? Sou ki pwoblèm w ap 
travay? Kisa w bezwen pou w mete solisyon w lan sou pye? 

 
 

 
 

 
 

 
 

 
 
 

ETAP 2: IDANTIFYE MOUN OU SIBLE YO 

Idantifye moun presi ou sible ou vle pou patisipe ak ki aksyon ou vle yo poze pou w ka atenn objektif kanpay ou a. 

Ou pa bezwen pou tout moun dakò avè w. Li esansyèl pou w onèt konsènan sipò ki moun ki endispansab. Di ki 

moun prensipal ou sible ak lòt moun ou sible yo pi ba a ak sansibilizasyon pou poze aksyon pou 

chak gwoup moun ou vize. 

Kesyon pou w analize: Kiyès ki responsab pou pran dènye desizyon? Kiyès ki gen enfliyans sou yo? Ki moun ki 

plis konsène nan pwoblèm ou mansyone a e ki ta ka jwenn ankourajman pou patisipe? 

ETAP 3: FÈ RECHÈCH OU 

 
Aprann konn tout enfòmasyon sou moun ou sible yo pou w pi byen konprann fason pou w konvenk yo, yon fason 

efikas, pou yo poze aksyon. Ekri tout sa w bezwen pou w fè moun ou sible yo patisipe. 

Kesyon pou w analize lè w ap fè rechèch pou chak gwoup moun ou sible: Nan kisa yo kwè e kisa ki priyorite yo? 

Kisa ki motive yo? Kiyès yo koute e kiyès yo respekte? Ki pi bon fason pou w kontakte yo (egzanp: kanè lekòl, 

rezo sosyal, evènman nan kominote a, imel)? 
 
 

 
 

 
 

 
 

 
 

ETAP 4: ASOSYE KOMINIKASYON W LAN AK KOZ W AP DEFANN NAN 

Planifye moman enpòtan nan pwosesis pou pran desizyon pou pwoblèm ou an (pa egzanp rankont ak konsèy 

minisipal kote y ap analize prensip ou a). Li esansyèl pou w byen planifye sansibilizasyon oswa aktivasyon (yon 

rasanbleman, petisyon, elt.) pandan moman sa yo pou yo ka gen enfliyans. Ekri moman enpòtan oswa dat w 

ap panse pou kanpay ou a oswa moun ou sible yo. 

Kesyon pou w analize: Si w ap defann yon règleman, èske gen moman kote y ap analize l nan kad legal, pou 

piblik la fè kòmantè oswa vote? Èske moun k ap pran desizyon yo gen yon delè presi yo dwe aji? Èske gen 

evènman k ap fèt nan kominote a ou ka pwofite? 
 
 

 
 

 
 

 
 

 
 

ETAP 5: KREYE YON MESAJ PRESI 

Se pou mesaj ou a senp, men se pou l dirèk. Nan kanpay yo, mesaj yo chwazi yo souvan fè moun gen emosyon, 

montre gen yon ijans e yo adapte ak valè chak gwoup moun ou sible. Pandan w ap sèvi ak rechèch nan Etap 

3 a, ekri mesaj prensipal pou chak gwoup moun ou sible. 

Kesyon pou w analize: Kisa gwoup moun ou sible a bezwen konnen pou yo pran yon desizyon? Ki valè ou ta dwe 

aplike pou w konvenk moun ou sible yo pou yo aji? Poukisa se kounye a pou aksyon an poze? 

ETAP 6: MOBILIZE ASOSYASYON AK PATNÈ YO 

Yon asosyasyon se de oswa plis òganizasyon oswa gwoup k ap travay ansanm pou atenn yon objektif yo tout ap 

defann. Reflechi sou opsyon pou w pwofite de aksyon tèt ansanm asosyasyon yo pou demontre yon gwo kantite 

sipò pou pwoblèm ou mansyone a. Epi chèche konnen si gen nenpòt kominote ki gen menm mantalite oswa si 

dirijan nan gouvènman yo t ap vle fè patenarya. Ekri nenpòt òganizasyon, gwoup oswa dirijan ou ta ka 

kolabore avè yo pou poze aksyon nan tèt ansanm. 

Kesyon pou w analize: Èske w kolabore ak lòt òganizasyon oswa patnè ki gen menm objektif yo. Èske gen dirijan 

nan gouvènman ki t ap benefisye si règleman oswa aksyon sa a ta reyisi? Ki dirijan kominote ki ka bay yon 

platfòm k ap bon pou kanpay ou a? 

 
 

 
 

 
 

 
 

 
 
 

ETAP 7: BAY BAGAY POU MOTIVE 

Moun plis motive ak bagay ki entèrese yo. Idantifye sa ki difikilte pou chak gwoup moun ou sible epi kadre apwòch 

ou a pou l koresponn ak enterè yo. Pa egzanp, lòt òganizasyon ka plis vle kolabore ansanm pou poze aksyon si w 

envite yo nan yon asosyasyon. Moun k ap fè règleman yo ka plis vle dakò ak sa w mande yo si yo panse w ap fè 

lwanj pou yo an piblik lè yo fè sa. Ekri nenpòt ide w genyen pou w ankouraje moun ou sible yo pou yon 

poze aksyon. 

Kesyon pou w analize: Nan ki sans sipòte kanpay ou a ede chak moun ou sible pèsonèlman? Kisa y ap chèche 

jwenn? Kisa w ka ofri chak moun ou sible pou sipò yo bay? 

